
Citazzjoni Numru. 533/1998/1

FABIAN ENTERPRISES LIMITED
VS

Joe GRIMA ezercenti I-kummer¢ taht I-isem J & S Car
Hire

[I-Qorti:

Rat I-Att tac-Citazzjoni mressaq fis-17 ta’ Marzu, 1998, bil-
proc¢edura sommarja specjali li bih u ghar-ragunijiet hemm
imfissrin, il-kumpannija attric¢i talbet li I-imharrek ihallasha
s-somma ta’ elf tliet mija u sittin lira Maltija u wiehed u
tletin ¢entezmu (Lm 1630.31) bhala prezz ta’ private
mobile radio system lilu minnha mibjugha u konsenijata;

Rat id-degriet taghha (diversament presjeduta) tal-24 ta’
April, 1998, Ii bih tat lill-imharrek il-fakulta’ li jikkontesta I-
kawza u li jressaq Nota tal-E¢¢ezzjonijiet fi Zzmien ghoxrin
jum;

Rat in-Nota mressga mill-imharrek fit-8 ta’ Mejju, 1998, li
biha eccepixxa li |-merkanzija ma Kkinitx tal-kwalita’
miftehma; u wkoll li huwa kien dejjem lest li jhallas ghall-
merkanzija meta tinghatalu jew li jsir |-iskambju ghal dik il-
merkanzija in partikolari;

Rat id-degriet tad-29 ta’ Mejju, 1998, li bih hatret bhala
espert tekniku lil Henry Baker, bi spejjez provvizorjament
tal-imharrek;

Rat ir-Relazzjoni mressga mill-istess perit tekniku fit-18 ta’
Novembru, 2003% u minnu mahlufa waqt is-smigh tas-26
ta’ Novembru, 2003;

Rat id-degriet taghha tal-10 ta’ Marzu, 2004°, li bih u fuq
talba maghmula mill-avukat tal-imharrek, il-Qorti halliet li I-
perit tekniku jittella’ b’xhud in eskussjoni;

Rat il-verbal tas-smigh tal-15 ta’ Gunju, 2004, li bih I-
avukat tal-imharrek gharraf lill-Qorti li ma kienx ghadu
gieghed jinsisti li jressaq lill-perit tekniku in eskussjoni;

Semghet it-trattazzjoni tal-avukat tal-kumpannija attrici;
Rat I-atti kollha tal-kawza;

Rat id-degrieti taghha tad-9 ta’ Dicembru, 2004, tal-25 ta’
Mejju, 2005, u tat-30 ta’ Novembru, 2005, li bihom halliet
i-kawza ghas-sentenza;

Ikkunsidrat:

lIli din hija azzjoni ta’ hlas ta’ hilanc¢ tal-prezz ta’ haga
mibjugha. ll-kumpannija attri¢i tghid li hija bieghet sistema
ta’ land mobile transceivers lill-imharrek u dan ma hallas
il-prezz kollu. Tghid li I-imharrek ghadu jzomm il-haga
mibjugha lilu;

! Pag. 15 tal-process
2 Pagg. 44 sa 51 tal-process
® Pag. 103 tal-process

lIli ghal din I-azzjoni, I-imharrek laqa’ billi ged jghid li dak i
ghaddietlu I-kumpannija attrici m’huwiex dak li ried u
langas dak li ftehmu. Minbarra dan, jghid li huwa kien
dejjem lest li jhallas il-prezz hekk kif jinghata dak i kien
ordna li meta jirrizulta li dak li jinghata jkun dak li kien
jehtieg;

llli mill-fatti_li_johorgu mill-atti tal-kawza jirrizulta li fxi
zmien fl-1996, l-imharrek stagsa lill-kumpannija attrici
tfornih b’sistema ta’ base station |i tghaggad maghha
numru ta’ land mobile transceivers imwahhlin go vetturi
mikrija. L-imharrek imexxi impriza ta’ kiri ta’ vetturi. Ghal
xi zmien, |-imharrek haddem is-sistema hu. Wara xi
zmien, kera Il-vetturi mghammra bit-transceivers b’kollox il
ditta ohra (“Pasta Poiatti”). ll-kawza nfethet fMarzu tal-
1998;

lIli bhala konsiderazzjonijiet ta’ dritt li jsawru |-kaz jirrizulta
li n-negozju li sehh bejn il-partijiet kien wiehed ta’ bejgh u
mhux ta’ xi kuntratt iehor. Dan johrog kemm mit-tfassila
tal-atti gudizzjarji mressqin mill-partijiet (i¢-Citazzjoni
titkellem dwar bejgh, u n-Nota tal-E¢¢ezzjonijiet tqanqal
difiza li tabilfors tinkwadra ruhha fil-gafas tal-istess
kuntratt) u kif ukoll mill-provi mressga minnhom;

llli fil-qasam tal-bejgh, il-ligi trid li I-kuntratt isehh hekk kif
il-partijiet jagblu fuq il-haga oggett tal-ftehim u dwar il-
prezz taghha. Imqar jekk il-haga ma tkunx ghaddiet
f'idejn ix-xerrej u ma jkunx hallas prezzha, huwa jsir sidha,
u minn dak il-waqt ’I hemm is-sogru taghha jghaddi
fidejh®. L-obbligu tax-xerrej huwa dak li jhallas il-prezz
tal-haga mibjugha®. L-obbligi tal-bejjiegh huma dawk i
jikkunsinnaha lix-xerrej u jiggarantihielu®;

llli I-kunsinna tal-haga mibjugha ssir jew billi titgieghed
fidejn ix-xerrej’ jew, fkaz li dan ma jistax isir fil-waqt tal-
ftehim, billi ssir bil-kunsens wahdu tal-partijiet®>. Fejn il-
bejjiegh jonqos li jaghmel fwaqtha I-kunsinna, x-xerrej

* Art. 1347 tal-Kap 16
® Art. 1346 tal-Kap 16
® Art. 1378 tal-Kap 16
" Art. 1380 tal-Kap 16
8 Art. 1381(¢) tal-Kap 16

jista’ jew jitlob li jinhall il-kuntratt jew li jitgieghed fil-
pussess tal-haga mibjugha®. Fejn ix-xerrej ikun garrab
hsara minhabba n-nuqgas f'waqtu tal-kunsinna, |-bejjiegh
irid jaghmel tajjeb ghad-danni*®. Min-naha l|-ofra, fejn il-
bejjiegh jikkunsinna haga li ma tkunx dik imweghda jew
ma tkunx bhall-kampjun |i fuqu jkun intlahaq ftehim, ix-
xerrej jista’ jew jirrofta I-haga kunsinnata jew jaccettaha
imma bi prezz anqgas, kif megjus minn stima ta’ periti';

llli dwar il-garanzija, |-bejjiegh obbligat jiggarantixxi lix-
xerrej kemm it-tgawdija minghajr xkiel tal-haga mibjugha u
kif ukoll li I-haga mibjugha tkun hielsa minn difetti li ma
jidhrux*.  Jekk jonqos ftal-ewwel u x-xerrej jitlef it-
tgawdija tal-haga, il-bejjiegh irid jaghmel tajjeb ghar-radd
lura tal-prezz li jkun thallas, il-frottijiet li x-xerrej ikun
intalab li jaghtu lura lis-sid veru, l-ispejjez gudizzjarji
minfuga mix-xerrej biex jiddefendi ruhu mit-talbiet tas-sid
veru tal-haga, u I-hlas tal-hsara flimkien mal-ispejjez tal-
kuntratt li jkun garrab ix-xerrej™®. Jekk il-bejjiegh jonqos
minn tat-tieni, x-xerrej jista’ jaghzel jew li jrodd lura I-haga
difettuza u jitlob li jithallas lura I-prezz li kien nefaq biex
kisibha (rimedju redibitorju), jew li jaghzel li jzommha bi
tnaqqis mill-prezz imhallas kif stabilit mill-Qorti (rimedju
stimatorju)**;

llli I-kaz li ghandha quddiemha din il-Qorti huwa wiehed ta’
bejgh ta’ haga mobbli li ghaddiet fiidejn |-imharrek u ghal
xi zmien uzatha minnu. Mill-prezz thallset biss bic¢a
akkont. Il-fatt tal-bejgh m’huwiex kontestat. L-imharrek
jghid li I-oggett mibjugh ma kienx dak li ried;

lIli minhabba Ii l-imharrek jilga' ghall-azzjoni attrici billi
jghid li t-taghmir mibjugh lilu mill-kumpannija attrici ma
kienx tal-kwalita’ miftehma, irid I-ewwel u qabel kollox jigi
stabilit x’kien il-ftehim. Dwar dan jidher li hemm nuggas
ta’ fehma u tnissel konlitt bejn il-partijiet. Il-perit tekniku
wkoll jistqarr li ma kellux fuq xiex jimxi. Jirrizulta i,

° Art. 1385 tal-Kap 16
10 Art.1386 tal-Kap 16
1 Art. 1390 tal-Kap 16
12 Art. 1408 tal-Kap 16
3 Art.1413 tal-Kap 16
¥ Art. 1427 tal-Kap 16

sakemm l-imharrek ha |-konsenja tat-taghmir, ma kien sar
l-ebda ftehim miktub. Langas ma kienet inharget
guotation li setghet tixnet dawl fuq dak li kien mitlub u dak
li I-partijiet ftehmu dwaru. Ladarba I-imharrek jghid |i I-
haga mibjugha ma Kinitx tal-kwalita’ miftehma, kien jaga’
fuqu I-obbligu li jipprova fiex kien jikkonsisti |-ftehim;

lIli huwa ¢ar li I-imharrek iserrah il-kaz tieghu fuq ir-rimedju
moghti mill-artikolu 1390 tal-Kodi¢i Civili. M huwiex
gieghed jallega li t-taghmir lilu mibjugh kien milqut minn xi
difett mistur, lanqgas ma gieghed jghid li I-hnaga mibjugha
kienet ta’ haddiehor li jippretendi li ghadu sidha jew i
ghandu xi jedd fugha. Huwa accettat li fil-kaz fejn xerrej
jigi mfittex mill-bejjiegh ghall-hlas tal-prezz jew tal-bilanc,
jista’ jilga’ b’eccezzjoni li I-haga mibjugha ma kinitx tal-
kwalita’ miftehma (minbarra li kellu I-jedd ukoll li jattakka
dak il-bejgh b’azzjoni mibdija minnu kontra I-bejjiegh).
Dan huwa dak li ghamel I-imharrek fdin il-kawza;

lIli minbarra dan, hemm fehma wkoll li biex tista’ titressaq
sewwa l|-e¢cezzjoni li I-haga mibjugha ma kinitx tagbel ma’
dak miftiehem bejn il-partijiet, din |-e¢cezzjoni trid titressaq
ukoll fi zmien xierag. Kemm hu hekk, minhabba li I-
azzjoni moghtija lix-xerrej taht I-artikolu 1390 taqa’
b’gheluq is-sentejn minn dak inhar tal-kuntratt™, l-istess
xerrej m’huwiex moghti aktar zmien minn hekk biex
jiddefendi ruhu b’e¢€ezzjoni f'dan is-sens minn talba
ghall-hlas maghmula mill-bejjiegh'®. 1z-zmien biex issir |-
azzjoni huwa meqjus bhala wiehed perentorju: hekk ukoll
huwa mahsub |i huwa z-zmien biex matulu tista’ titressaq
ectezzjoni f'dak is-sens. Jekk ma jkunx hekk, ifisser li
xerrej ikun jaqgbillu ma jiftahx il-kawza kontra I-bejjiegh i
jkun gablu haga b’ohra jew li ma tkunx tal-kwalita’
miftehma milli li jiftah kawza bhal dik minn rajh. Il-bejgh
tat-taghmir lill-imharrek jidher li sehh matul 1-1996"
x'aktarx lejn l-ahhar ta’ dik is-sena. L-ec¢cezzjoni tressqget
f'Mejju tal-1998, u ghalhekk jidher li saret fi zmien utli;

5 Art. 1407(1) tal-Kap 16
%P A. GV 30.6.2003 fil-kawza fl-ismijiet Zammit Automobiles Ltd. vs Charles Beizina
" «“Dok FE1”, f'pag. 53 tal-process

[l I-imharrek jghid li huwa acc¢etta I-haga biss ghal zmien
sakemm il-kumpannija attri¢i ggiblu minn barra I-mudell li
tassew ried. Jishaq li ha t-taghmir li beghitlu I-kumpannija
attriéi biex ikollu biex jingeda®®, tant li ghamel uzu minnu
kif seta™®. Min-naha taghha, |-kumpannija attri¢i tghid i I-
iImenti li tressqu mill-imharrek (u mid-ditta li  kienet
geghda tuza s-sistema fil-vannijiet taghha) kienu I-aktar
dwar thaddim tajjeb tas-sistema® u mhux li dak li nbigh
ma kienx dak miftiehem. Kemm hu hekk, jidher |i I-
kwestjonijiet ingalghu ghaliex [-imharrek ma bediex
jithallas il-kera tas-sistema li huwa istalla fil-vannijiet tad-
ditta li lilha krihom bis-sistema mwahhla fihom;

llli 1-Qorti m’hijiex tal-fehma Ili x-xhieda ta’ Jesmond
Decelis (li jirrapprezenta lid-ditta “Pasta Poiatti” li kriet il-
vetturi minghand I-imharrek) hija rilevanti ghall-kwestjoni
ewlenija legali ta’ din il-kawza. Huwa minnu li fxi Zzmien
kienet issemmiet id-ditta ta’ Decelis, u hemm xhieda®® li
tindika li din id-ditta kienet indikat li riedet sistema fejn
komunikazzjoni setghet issir ma’ kull sewwieq
individwalment. 1zda din il-kwalifika kienet tista’ ssehh
bis-sistema mibjugha lill-imharrek u xorta wahda jibqa’ I-
fatt li I-bejgh tat-taghmir sar lill-imharrek u mhux lil Decelis
u n-nuqqasijiet li dan jghid li sab fit-thaddim tas-sistema
tar-radios fil-vetturi tal-kumpannija tieghu ma setghu kienu
gatt il-mertu tan-negozju li sar bejn il-kumpannija attri¢i u
l-imharrek. Ma ntwera bl-ebda mod |i meta l-imharrek
xtara s-sistema minghand il-kumpannija attrici dan ha
mieghu lil xi rapprezentant tad-ditta ta’ Decelis. Ghall-
kuntrarju, l-imharrek xehed li ried is-sistema biex ikun
jista’ hu jikkuntattja lii sewwieqa jew garaxxijiet ohrajn.
Min-naha l|-ohra, jekk huwa kellu fmohhu li s-sistema
jghaddih lil terzi, dan kien ifisser li r-rabta li tinholoq bejnu
u t-terz kienet tkun “res inter alios” ghall-kumpannija attrici
u ghar-rabta kuntrattwali ta’ bejgh |i sehhet bejn il-
kumpannija attri¢i u l-imharrek biss. L-istharrig ghalhekk
dwar |-effikacja tas-sistema mibjugha irid isir f'dak li kellu fi
hsiebu l|-imharrek meta, bhala xerrej, innegozja mal-
kumpannija attrici;

8 Xhieda tieghu 11.6.1999, f'pag. 64 tal-process

9 |bid. f’pag. 65-6 tal-process

2 Xhieda ta’ Mario Ebejer 11.9.1998, f'pag. 59 tal-process

2 Kontro-ezami ta’ Fabian Brincat 11.6.1999, fpag. 71 tal-process

llli I-imharrek ma sehhlux juri sewwasew Xxkien gie
miftiehem bejnu u |-kumpannija attri¢i dwar x’ried tassew
jikseb minghandha. Din id-diffikulta’ tkompli tikber
minhabba li ma sar xejn bil-miktub. Lanqas jidher Ii I-
imharrek spjega b’reqqa lill-attri¢i ghalfejn kien mahsub li
jigi stallat dak it-taghmir. ll-kumpannija attrici kienet taf li |-
imharrek kellu flotta ta’ vetturi li huwa jikri mill-garaxx
tieghu, izda huwa ma kienx specifika wisq aktar minn
hekk, hlief li ried ikun fgaghda li jikkomunika mill-bazi
tieghu mal-vetturi li jkunu fuq it-toroq jew ma’ garaxxijiet
ohrajn®>.  It-taghmir mibjugh, kif jixhed il-brochure
informattiv dwar il-mudell li xtara I-imharrek?®, kien iwettaq
dik il-funzjoni u hemm sahansitra mat-tnejn u erbghin (42)
verzjoni differenti tal-mudell partikolari, kollha mahsuba
ghal ¢irkostanzi partikolari. L-imharrek qal biss li kulma
kien talab lill-kumpannija attrici kien li s-sistema ried ikun
wiehed “3 digital” bi tlitt mitt (300) kanal biex ikun jista’
jikkomunika bih ma’ garaxxijiet ohrajn tal-kiri tal-karozzi;

lli minn kif johorgu I-fatti fdin il-kawza, jidher li I-imgiba
tal-imharrek ma tagbilx ma’ dak li I-ligi tghid li jmissu
jaghmel xerrej li jkun inghata hada li mhix dik miftehma.
[I-fatt li huwa jistgarr li uza t-taghmir (u xi kultant uzah
hazin ukoll) flimkien mal-fatt li baga’ jzommu ghandu
(stivat u skonnettjat fil-kamra tal-pranzu tad-dar tieghu)
bla ma qatt raddu lura jew talab lill-bejjiegh jigi ghalih,
jixhdu li I-imharrek nagas ghal kollox milli jimxi ma’ dak li I-
ligi tghid li messu ghamel biex ikun jisthoqqlu I-harsien
taghha. Ladarba huwa ghazel li jimxi b’dak il-mod, ma
kienx sewwa li huwa jibga’ jghid li I-bejgh ma kienx jiswa.
L-aktar li seta’ talab f'dik i¢-¢irkostanza kien it-tnaqqis tal-
prezz bi stima ta’ perit mahtur mill-Qorti. Minn dan kollu
ma ghamel xejn. Ghall-kuntrarju, t-taghmir stallah fil-
vetturi li huwa, flimkien mal-istess taghmir, kera lil terzi;

lIi mbaghad hemm il-fattu tal-uzu dikjarat tat-taghmir
mixtri, liema uzu, tajjeb jew hazin, baga’ sejjer sakemm I-
imharrek ghazel li jiskonnettjah®*. Hemm ukoll il-hlas ta’

22 Xhieda tal-imharrek 11.6.1999, f’pag. 63 tal-process
% Dok “FE2”, f'pagg. 54-6 tal-process
2 Kostatazzjoni tal-perit tekniku waqt l-access f'pag. 45 u 90 tal-process

rata akkont mill-prezz. U, fit-tielet lok, hemm ukoll i¢-
cirkostanza diga’ msemmija li l-imharrek zamm ghandu t-
taghmir mixtri wkoll wara li gataghha li jieqaf juzah aktar;

lIli ghalhekk il-Qorti ma ssibx li ghandha tilga’ l-ewwel
eccezzjoni tal-imharrek;

lIli ghar-rigward tat-tieni e¢¢ezzjoni mgangla mill-imharrek,
iI-Qorti hija tal-fehma |i din I-e¢cezzjoni wkoll m’hijiex
misthoqga. Ghalkemm mill-mod kif inhija msawra, |-
eCctezzjoni tista’ tkun x'aktarx ambigwa (billi tista’
tinftiehem bhala |-“exceptio soluti”), jidher izda li I-imharrek
gieghed jghid li huwa kien lest i jhallas il-prezz ladarba
jinghatalu t-taghmir li tassew kien jehtieg. Din I-e¢cezzjoni
kienet taghmel sens li kieku x-xerrej ma bagax izomm
ghandu |-haga mixtrija. L-imharrek ma raddx lura lill-
kumpannija attri¢i t-taghmir mibjugh, u langas iddepozitah
fil-Qorti. Meta jigri hekk, ix-xerrej li jkun allega li I-haga
mibjugha ma kinitx tal-kwalita’ miftehma, jkun waqqa’ |-
gebla fuq saqajh®™ u tilef il-jedd li jirrifjuta li jhallas il-
prezz*;

lIli ghalhekk ukoll, it-tieni ec¢ezzjoni tal-imharrek m’hijiex
sejra tintlaqa’;

Ghal dawn ir-ragunijiet, il-Qorti geghda taqta’ u tiddeciedi
I-kawza billi:

Tastjeni milli tgis l-ewwel talba u dan fid-dawl tad-
degriet moghti fl-24 ta’ April, 1998;

Tilga’ t-tieni talba attrici u tikkundanna lill-imharrek
ihallas lill-kumpannija attrici s-somma ta’ elf tliet mija u
sittin lira Maltija u wiehed u tletin ¢centezmu (Lm 1360.31)
rapprezentanti I-prezz ta’ private mobile radio system lilu
minnha mibjugh u stallat;

Tichad l-ezzezzjonijiet tal-imharrek bhala mhux
misthoqgqa fil-fatt u fid-dritt; u

% App. Civ. 28.1.2005 fil-kawza fl-ismijiet L & D Attard Co. Ltd. vs Eurometal Co. Ltd.
% App. Inf. 9.2.2005 fil-kawza fl-ismijiet M.A.S. Communications Ltd. vs The Malta
External Trade Corporation Ltd.

Pagna 8 minn 9
Qrati tal-Gustizzja



Kopja Informali ta' Sentenza

Tikkundanna lill-imharrek ihallas I-ispejjez kollha tal-
kawza flimkien mal-imghaxijiet legali b’effett mis-17 ta’
Marzu, 1998, sal-jum tal-hlas effettiv.

Moqgrija

< Sentenza Finali >

